
   Иеллĕ те йĕрĕхлĕ сулăнкă-лакăм,

Учук çырмисем, сакăлта вар-васан...

Эп мар сире саврăм, эп мар халапларăм,

Ача-пăчана сирĕнпе хăратса.



Хĕлле çил-тăманлă, çулла сĕм тусанлă,

Ялан арçуриллĕ çулсем те йĕрсем!

Эп мар сирĕнпе хуйхă-суйхă пусарнă,

Сăвва-юррăма сире май ĕнерсе:



Кĕрпе кĕрен-сарă, çулла йăлтăр ешĕл,

Ялан ӳхĕлле çӳçенен сĕм вăрман!

Эп мар кайăку сан, эс мар чĕрене шел,

Эп мар канлĕх суннă сана çывăрма.



Анчах çав тĕлленчĕк çĕршывăн сăн-пичĕ

Пĕртемлĕ çанталăк вăййи-тĕррисем —

Суранăм мана паян кун аса килчĕ,

Чĕре варрине çĕçĕлле тирĕнсе.



Мĕн чухлĕ тискерлĕх, мĕн чухлĕ суялăх,

Мĕн чухлĕ айванлăх! (Ан ил йывăра).

Паян тата манăн сана, чăтăм-халăх,

Ыйху тутлă пултăр", — теес-ши вара?



Эп мар сан пуçелĕк, эп мар сан вителĕк,

Çемçе тӳшекне те эс ан кĕт манран.

Сана эпĕ сиплĕ вĕлтрен пек вĕтелĕп:

Ĕçчен ал-уру сан сахал хăпарман.



Вĕтелĕп те — хам та эп канăç пĕлеймĕп,

Ыратнă чунпа лăпланаймăп минут.

Кӳп-кӳп çупăрлан пек, чее шăлйĕрен пек

Юптармăп эп çăмăллăн: хам сан çынну.



Эп мар ĕмĕтӳ сан, эп мар мухтаву сан,

Анчах мана пӳрнĕ — санпа юнашар —

Пур кив-кирĕке çунтармашкăн навусăн

Хăртса чи малтан хамăрти йăнăша.



Эп мар автану сан, анчах эс вăрантăн,

Хĕвел хĕпĕртевлĕ. Çанталăк таса.

Çитет сĕнккеме ерипен те вăраххăн,

Кӳлсе-тăварса, чĕлĕме паккаса.



Эп мар вăратуçу, анчах шуçăм куçлăн

Вăрантăм санпа эп пĕрлех — уяртсан.

Хура пӳртсенчен кермене алăк уçнăн

Пуян та хаваслă малашлăху сан.

  